
Shri Ramakrishna Suprabhatam

શ્રીરામકૃષ્ણસુપ્રભાતમ્

ધર્મસ્ય હાનિમભિતઃ પરિદૃશ્ય શીઘ્રં
કામારપુષ્કર ઇતિ પ્રથિતે સમૃદ્ધે ।
ગ્રામે સુવિપ્રસદને હ્યભિજાત દેવ
શ્રીરામકૃષ્ણભગવન્ તવ સુપ્રભાતમ્॥ ૧॥

બાલ્યે સમાધ્યનુભવઃ સિતપક્ષિપઙ્ક્તિં 
સંદૃશ્ય મેઘપટલે સમવાપિ યેન ।
ઈશૈક્યવેદનસુખં શિવરાત્રિકાલે

શ્રીરામકૃષ્ણભગવન્ તવ સુપ્રભાતમ્॥ ૨॥
નાનાવિધાનયિ સનાતનધર્મમાર્ગાન્
ક્રૈસ્તાદિચિત્રનિયમાન્ પરદેશધર્માન્ ।
આસ્થાય ચૈક્યમનયોરનુભૂતવાંસ્ત્વં
શ્રીરામકૃષ્ણભગવન્ તવ સુપ્રભાતમ્॥ ૩॥

હે કાલિકાપદસરોરુહકૃષ્ણભૃઙ્ગ
માતુસ્સમસ્તજગતામપિ શારદાયાઃ ।
ઐક્યં હ્યદર્શિ  તરસા પરમં ત્વયૈવ

શ્રીરામકૃષ્ણભગવન્ તવ સુપ્રભાતમ્॥ ૪॥
રાખાલતારકહરીંશ્ચ  નરેન્દ્રનાથં
અન્યાન્ વિશુદ્ધમનસઃ શશિભૂષણાદીન્ ।
સર્વજ્ઞ આત્મવયુનં ત્વમિહાનુશાસ્સિ
શ્રીરામકૃષ્ણભગવન્ તવ સુપ્રભાતમ્॥ ૫॥

નિત્યં સમાધિજસુખં નિજબોધરૂપમ્
આસ્વાદયન્ તવ પદે શરણાગતાંશ્ચ ।
આનન્દયન્ પ્રશમયન્નુપતિષ્ઠસે ત્વં

શ્રીરામકૃષ્ણભગવન્ તવ સુપ્રભાતમ્॥ ૬॥

1



શ્રીરામકૃષ્ણસુપ્રભાતમ્

સ્વીકૃત્ય પાપમખિલં શરણાગતૈર્યદ્
આજીવનં બહુકૃતં દયયા સ્વદેહે ।
તજ્જાતખેદનિવહં સહસે સ્મ નાથ
શ્રીરામકૃષ્ણભગવન્ તવ સુપ્રભાતમ્॥ ૭॥

પ્રાતઃ પ્રણામકરણં તવ પાદપદ્મે
સંસારદુઃખહરણં સુલભં કરોતિ ।
મત્વેતિ ભક્તિભરિતાઃ પ્રતિપાલયન્તિ

શ્રીરામકૃષ્ણભગવન્ તવ સુપ્રભાતમ્॥ ૮॥
ગાતું સ્તુતીસ્તવ જના અમૃતાયમાનાઃ
સમ્પ્રાપ્ય દર્શનમિદં તવ પાદયોશ્ચ ।
ધન્યા નરેશ ભવિતું મિલિતાસ્સમીપં
શ્રીરામકૃષ્ણભગવન્ તવ સુપ્રભાતમ્॥ ૯॥

સન્દાય દર્શનસુખં શરણાગતેભ્યો
મોહાન્ધકારમખિલં ત્વમપાકુરુષ્વ ।
જ્ઞાનાર્ક ભક્તિજલધે સકલાર્તિહન્તઃ 

શ્રીરામકૃષ્ણભગવન્ તવ સુપ્રભાતમ્॥ ૧૦॥
આહૈતુકીતિ કરુણા કિલ તે સ્વભાવો
દુષ્ટાઃ કઠોરહૃદયા અપિ તે ભજન્તે ।
ત્વામેવ સર્વજગતાં જનનિ પ્રપાત્રિ
શ્રીશારદેશ્વરિ રમે તવ સુપ્રભાતમ્॥ ૧૧॥

સુપ્તાંસ્તુ ભારતજનાન્ સ્વવચઃપ્રહારૈ-
રુદ્બોધયન્ વિવશયન્ નિજધર્મમાર્ગે ।
પ્રોત્સાહયન્ પરમતાં પ્રકટીકરોષિ

વીરેશદત્તમહિમન્ તવ સુપ્રભાતમ્॥ ૧૨॥
પ્રાતરુત્થાય યો દેવં રામકૃષ્ણં સ્મરન્ સ્મરન્ ।
સ્તોત્રમેતત્ પઠેદ્ભક્ત્યા સોઽમૃતત્વાય કલ્પતે॥
ઇતિ શ્રીહર્ષાનન્દસ્વામિવિરચિતં શ્રીરામકૃષ્ણસુપ્રભાતં સમ્પૂર્ણમ્ ।

The Sri Ramakrishna Suprabhatam was composed in 1966. The first

seven verses deal with certain incidents in Sri Ramakrishna’s life.

Verses 8-10 deal with the eagerness of the devotees to have his

darshan in the early morning. Verses 11 and 12 are dedicated to

Shri Sarada Devi (the Holy Mother) and to Swami Vivekananda respectively.

The hymn ends with a phalashruti.

-Swami Harshananda (composer)

Sri Ramakrishna’s birthday, 10-3-1978, Mysore

